საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრს ქ ალბატონ ეკატერინე ტიკარაძეს  

მინისტრის პირველი მოადგილის თამარ გაბუნიას
 მოხსენებითი ბარათი 

ქალბატონო ეკატერინე, 

საქართველოს ფინანსთა სამინისტროს მიერ გამოთქმული შენიშვნის გათვალისწინებით, წარმოგიდგენთ „2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის N674 და „საყოველთაო ჯანდაცვაზე გადასვლის მიზნით გასატარებელ ზოგიერთ ღონისძიებათა შესახებ“ საქართველოს მთავრობის 2013 წლის 21 თებერვლის N36 დადგენილებების ცვლილების განახლებულ პროექტებს.
ცვლილების არსს წამოადგენს COVID-19-თან დაკავშირებული აქტივობების გაერთიანება ერთი პროგრამული კოდის ქვეშ.  კერძოდ, საქართველოს მთავრობის 2013 წლის 21 თებერვლის N36 დადგენილებით დამტკიცებული საყოველთაო ჯანმრთელობის დაცვის სახელმწიფო პროგრამის ფარგლებში დანართი N1.7-ით გათვალისწინებული „ახალი კორონავირუსით (SARS-CoV-2) გამოწვეული ინფექციის (COVID 19) მართვის“ კომპონენტი ინტეგრირიდება საქართველოს მთავრობის 2019 წლის 31 დეკემბრის N674 დადგენილებით დამტკიცებულ დანართი N20-ში (ახალი კორონავირუსული დაავადების COVID 19-ის მართვა) და დაფინანსება განხორციელდება პროგრამული კოდი - 27 03 03 11-ის ფარგლებში.
ასევე, სსიპ ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის გენერალური დირექტორის ამირან გამყრელიძის 29.04.20წ N06/1989 მომართვის შესაბამისად, ახალი კორონავირუსის დიაგნოსტიკის მიზნით Cepheid HBDC SAS მიერ წარმოებული პჯრ-მეთოდზე დამყარებული Xpert Xpress SARS CoV2 კარტრიჯების (4500 კარტრიჯი) შესასყიდად, ცენტრის მიერ განსახორციელებლი აქტივობების ბიუჯეტი იზრდება 300 000 ლარით.
პროგრამის ასიგნების გაზრდა განხორციელდება „მოსახლეობის საპენსიო უზრუნველყოფა“ პროგრამისათვის გათვალისწინებული მეოთხე კვარტლის ასიგნების შემცირების ხარჯზე.

გთხოვთ, თქვენს გადაწყვეტილებას.

თქვენი თანხმობის შემთხვევაში, გთხოვთ, დაავალოთ შესაბამის სამსახურს საჭირო ღონისძიებების გატარება.
პატივისცემით,
